
   Эпĕ Оксанăпа вăрмана кайрăм. Унта уçă, илемлĕ. Кайăксем юррисене шăрантараççĕ, чечексем ешереççĕ. Сасартăк чĕрĕп куртăмăр. Ун хыççăн утрăмăр та, хамăр та сисмен, çухалса кайнă.

Тăратпăр йĕрсе, ним тума аптраса. Ăçта каймалла? Мĕн тумалла? Таçтан аякран çутă курăнчĕ. Унталла чупрăмăр. Пĕр уçланкăна çитрĕмĕр. Унта пĕр пысăк чашăк ларать. Пĕр чӳрече те çук. Сасартăк алăк уçăлчĕ те темĕнле çынсем тухрĕç. Шапасенни пек ӳчĕсем сип-симĕс. Тĕлĕнсех кайрăмăр. Кусем ют планетăран пулĕ тесе шутларăмăр. Хăраса кайса пытантăмăр. Вĕсем мĕн тунине сăнарăмăр. Хамăр сисмесĕрех çывăрса кайнă. Ирхине вăрантăмăр. Никам та çук. Савăннипе килелле чупрăмăр. Мĕнле çитнине те асăрхаман.

Мĕнлерех-ши вĕсем, ют планета çыннисем? Мĕн çиеççĕ? Мĕн ĕçлеççĕ? Нимĕн те пĕлеймерĕмĕр.

  